
AALLAQQAASIUT

Meeqqat nunarsuarmi susoqarnersoq ilisimassavaat. 
Nunarsuarmioqataasutut peqataalluarniaraanni nunat allat, 
kulturi aamma inuiaqatigiinni pissutsinik paasinnittaasiat pillugit 
ilisimasaqarnissaq pingaaruteqarpoq. Nunarsuaq Tamakkerlugu 
Atuarneq/Hele Verden i Skole pissarsiariuminartuummat 
atuartut nunarsuaq inuuffigisartik pillugu pissutsinik piviusunik 
paasisaqarnerunissaannut atortussatsialaavoq. 

Nunarsuarmiut anguniagaat sinaakkusiullugit ukioq manna 
AtuaRaketip nunarsuarmi unamminartut annersaasa ilai 
ukkatarai. Atuakkami oqaluttuarineqartut aqqutigalugit 
nunani allani meeraaneq – nunagisamit ungaseqisumi 
allaanerujussuarmik atugaqartut pillugit sammisaqarnikkut 
paasisaqarfigineqarsinnaavoq, nunarsuarmilu ajornartorsiutinut 
tunngasunik sammisaqarnissamut aallaavissaqqilluni. 

AtuaRaket ukioq manna Kenyami meeqqanut inuusuttullunullu tunngasunik imaqarpoq. Atuakkami 
meeqqat arfinillit tusassavagut: Maximilla Turkanami ukiut tallimat sinnerlugit panernersuaqarfiusumi 
najugaqartoq. Gloria siallersarnerata nalaani aqqutissani imermik qarsunneqarsimatillugu 
atuariarsinnaaneq ajortoq. Nairobimi Gifti atuarfiup eqqaani kuummut imertartartoq, Rachaelillu 
illoqarfimmi mingutsitsinermik ernumassuteqartoq. Brian atuarfimmut akissaarukkaangamik Kenyap 
sineriaani aalisartartoq. Gladys qatanngutaalu akulikitsumik ullormut ataasiaannarlutik nerisartut 
– atuarfimmi ullup qeqqasioraangamik. Meeqqat taakku tamarmik assigiissutigaat siunissamut 
takorluugaqarnertik aamma namminneq, ilaquttatik nunartillu pillugit siunissamik ajunngitsumik 
kissaateqarnertik. 

’Nunarsuaq Tamakkerlugu Atuarneq’/Hele Verden i Skole atorlugu atuartivit:

•	 Kenyami meeqqat inuunerat pillugu ilikkagaqarfigissavaat
•	 Nerisassat, imeq, silap pissusaa atuartuunerlu ilisimasaqarfiginerulissavaat
•	 Atuarnerup nuannissusaa misigissavaat
•	 Meeqqat nunani allaniittut paasinninnerulerfigissavaat
•	 Meeqqat pisinnaatitaaffii ilisimasaqarfiginerulissavaat
•	 Nunarsuaq pillugu ilisimasatik kulturinillu allanik paasinninnertik annertusissavaat
•	 Taaguutit: nunarsuarmioqataaneq, naligiinnginneq, pisinnaatitaaffiit aamma eqqissineq 

isummersorfiginnaanngussavaat
•	 Nalaagaaffiit peqatigiit – FN-ip - anguniagaat 17-it pillugit ilinniassapput

Ukioq manna: “AtuaRaket – Kenyami nerisassat, imeq silallu pissusaa”          
Ukioq manna AtuaRaketimi imeq sukuluisaarnerlu, inuussutissat pitsaassusaat silallu pissusaata 
allanngoriartornera kiisalu taakku meeqqat inuunerannut atuarnerannullu sunniutai ukkatarai. 
Atuakkami oqaluttuat – inunnik allaaserinninnerit oqaluttualiatullu allatat – qulequttanik 
sammineqartunik imaqartillugit allataapput. 

Oxfam Danmarkip meeqqat tamarmik atuarfimmi pitsaasumi atuarnissamik periarfissaqarnissaat 
sulissutigaa, taamaalillutik imminnut, ilaquttaminnut nunaminnullu pitsaasumik siunissamik 
pilersitsinissamut periarfissinneqassammata. Nuannaarutigaarput atuartunit 100.000-init sinnilinnit 
atuarfinnillu 940 sinnilinnit Danmarkimit, Kalaallit Nunaanit Sydslesvigimillu peqaataasoqassammat. 
Neriuppugut atuartitsissutiliagut atorluarumaarisi. 

Ukioq manna AtuaRaket aamma LæseRaketten pdf-itut, onlinekkut (qallunaatoortaa atuffassissuter-
taqarluni) uani aammalu atuaqatigiinnut naammattut Ilinniartitaanermut Aqutsisoqarfimmit atorneqar-
sinnaapput. Taakku uani nassaarisinnaavatit: https://heleverdeniskole.dk/laeseraketten-i-kenya/

Nittartakkap sannaa – nittartakkamiittoq 

’TIL ELEVEN’
(Erseqqissaatigineqassaaq nittartakkamiittut amerlanerit qallunaatuujummata, taamaattumillu 
sammisat kalaallisut, danskimi fagillu allat – soorlu inuiaqatigiilerineq – fagit akimorlugit 
atuartitsinermi sammineqarsinnaallutik.)

Nittartakkap fane’ani ’TIL ELEVEN’-imiipput sammisat arfinillit: allaatigisat, filmit naatsut 
asser-passuillu atuakkami sammisanik itisiliisut Kenyamullu tunngasunik allanik imaqartut. 
Atuartut oqaluttuarisaaneq, nunap isikkua, uumasut, pinngortitaq silallu pissusaa pillugit 
ilikkagaqarnerusinnaapput. Kenyami atuarfeqarneq 
ilinniartitaanerlu pillugit paasisaqar-nerusinnaapput, oqaatsit 
assigiinngitsut qulit atorlugit 10-mut kisitsineq ilinniassavaat 
aammalu nunami naggueqatigiit kulturillu assigiinngitsut 
pillugit paasisaqarlutik. Aammalu nerisassiorneq, pinnguaatit, 
qiteriaaseq, sapangaaqqanik uumasuliorneq aamma 
nammineq arsaliorneq ilinniarsinnaavaat. Nittartakkami 
allatat allanneri akullernut naleqqussagaapput. Tamarmik 
nassaarineqarsinnaapput uani:  
https://heleverdeniskole.dk/kenya/

Meeqqat AtuaRaketimiittut 
Sammisami siullermi Kenyami meeqqat KENYAS BØRN-imi meeqqanut AtuaRaketimi allaaserineqartunut 
toqqaannaq atassuteqarput, taamaalillusi meeqqat atuakkamiittut ilisarisimanerulerniassagassigit. 

https://heleverdeniskole.dk/laeseraketten-i-kenya/
https://heleverdeniskole.dk/kenya/

Filmit naatsut, assit oqaluttuallu atuaqatigiinni oqaloqatigiinnernut oqallinnernullu aallaaviu-
sinnaapput. Taamaalilluni sammisaq aqqutigalugu atuartut namminneq ulluinnarni atukkatik ’isit allat 
atorlugit’ isiginialersinnaavaat nunanilu allani meeqqat inuunerannut paasinninnerulerlutik. Sammisani 
attaveqariaatsit assigiinngitsut atornerisigut siunertaavoq atuartut Kenyami pissutsinut piviusunut 
qaninnerusutut misigisimanissaat. 

Nunarsuarmi anguniakkat 17-it ukkataralugit
Kenya pillugu sammisaqarneq aamma nunarsuarmi anguniakkat 17-it pillugit itinerusumik 
sammisaqarnermut atassusersinnaavarsi. Ukioq manna Nunarsuarmi anguniakkat arfinillit immikkut 
ukkatariniarlugit toqqarpagut:

•	 Anguniagaq 2: Kaattoqassanngilaq
•	 Anguniagaq 4: Ilinniartitaaneq pitsaassusilik
•	 Anguniagaq 5: Suiaassutsit naligiissitaanerat
•	 Anguniagaq 6: Minguitsumik imeqarneq sukuluisaarnerlu
•	 Anguniagaq 10: Naligiinnginneq minnerusoq
•	 Anguniagaq 13: Silap pissusia suliniuteqarfigalugu

Nunarsuaq Tamakkerlugu Atuarneq/Hele Verden i Skole nunarsuarmi anguniakkat pillugit 
atuartitsinermut atortussanik peqarpoq, taakku faneqarput VERDENSMÅLENE nittartakkami, taakkulu 
AtuaRaket/LæseRakettenip sammineranut atatillugit atorneqarsinnaallutik, uaniipput:
https://heleverdeniskole.dk/verdensmaalene/

Nunat tamalaat anguniagaat kalaallisut allatat nassaarineqarsinnaapput uani: 
https://anguniakkavut.gl/

Nittartakkami Ilinniartitsisumoortut/TIL LÆREREN 
Nittartakkap fane-ani TIL LÆREREN-imiipput – Ilinniartitsisup atortussai. Tassaniipput:

•	 LæseRaketten/AtuaRaket online pdf-itut.
•	 Ilinniartitsisup atortussai suliassallu
•	 Aalajangersimasumik sammisaqarluni ingerlatassat 

nukarlernut akullernullu
•	 Ukioq manna nutaaq: ProjektRaketten  

– ‘suliniuteqarluni ingerlatassat’
•	 Assit fiilmillu atoriaannaat
•	 Skoletubemi suliassat
•	 Sapaatip akunnera sunniiniarfik/Aktionsugen 

pillugu paasissutissat
•	 Ukioq manna katersuiniarnissaq
•	 Allarpassuillu 

https://heleverdeniskole.dk/verdensmaalene/
https://anguniakkavut.gl/

AtuaRaketip aamma LæseRakettenip imaasa suliassartai

Ilinniartitsisup atortussami uaniipput AtuaRaketip imaasa suliassartai. Suliassat alloriarfinnut 
agguataarsimapput. Suliassat ataatsimoortut tamarmik AtuaRaketimi inunnut allaatigineqartunut 
tunngasunik kiisalu oqaluttualiat naatsukullalianut Nunasuarmiullu anguniaanut naleqquttunut 
suliassartaqarput. Qallunaatoortai tamakkerlutik uaniipput: 
https://heleverdeniskole.dk/laerervejledning-og-opgaver-2024/

Meeqqat AtuaRaketimiittut/LæseRakettenimiittut pillugit nalunngisatit misilikkit
AtuaRaketimi/LæseRakettenimi inuit allaaserineqartut pillugit apeqquteqarpoq eqqoriaalluni 
akisassat. Atuartut meeqqat allaaserineqartut ataasiakkaat pillugit ilisimasatik misilissinnaavaat. 
Apeqqutit qallunaatoortut fane-p TIL ELEVENimiipput uani: 
https://heleverdeniskole.dk/test-din-viden-om-kenyas-boern/

Kenyamut tunngasunik Jeopardy-quiz 
Atuartut nittartakkami sammisat suliarereerunikkit atuaqatigiinni quizzersinnaavusi. Quizzi akullernut 
naleqqussagaavoq sammissallu uku tunngavigalugit sanaajulluni: Kenya, Pinngortitaq silallu pissusaa, 
Atuarfeqarneq, Ulluinnaat kiisalu Kulturi oqaatsillu. Jeopardy-quizzi nittartakkap quppernerani 
allersaalluni uaniippoq qallunaatuua:  
https://heleverdeniskole.dk/laerervejledning-og-opgaver-2024/

Skoletubemi atortuni Book Creatorimi aamma Bookiiemi suliasat digitaliusut 
Skoletubemiipput atortut digitaliusut nuannersut, pissanganartut ilikkagaqarnartullu, 
paasissutissanik multimodaliusunik ingerlatitsinissamut atorluarsinnaasut. AtuaRaketimut/
LæseRakettenimut suliassanik arlariiaanik suliaqarnikuuvugut atuartut AtuaRaketimi oqaluttuanik 
aamma sammisanik suliaqarnerminni atorsinnaasaat. Skoletubemut ilitsersuutit uaniipput: 
https://heleverdeniskole.dk/skoletube-2024/

Escape-rooms
Ukioq manna nutaatut atuartut misilissinaavaat escape-rooms -it marluk – ataaseq Nukarlernut 
atuakkami inummut allaatigineqartumut Maximilla aappaalu Akullernut inummut allaatigineqartumut 
Gifimut tunngasut. Atuartut suliassartaanik suliaqassapput ‘sakokrtussutsillu’ pingasut 
aqqusaassallugit, tassani matematikkimi piginnaasatik nukittorsaatigalugit nuannersumik ilinniarneq 
ingerlatissavaat. Ilinniartitsisumut ilitsersuut uaniippoq:  
https://heleverdeniskole.dk/escape-room-med-maxi-og-gift/

Pixton-imi titartakkat
Skoletubemi titartakkanik suliaqarnerm atortumut Pixtonimut atuakkami inunnut allaaserineqartunut 
suliassat ilisserutissartaanik sananikuuvugut. Ilisserutini tamani AtuaRaketimi meeraq 
allaaserineqarsimasoq inuttaata ‘sananissaanut’ ilisserutissaqarpoq. Atuartut AtuaRaketimi 
allaaserineqartut aallaavigalugit meeqqat inuunerat pillugu oqaluttuaaraliorsinnaapput. Ilisserutit uani 

https://heleverdeniskole.dk/laerervejledning-og-opgaver-2024/
https://heleverdeniskole.dk/test-din-viden-om-kenyas-boern/
https://heleverdeniskole.dk/laerervejledning-og-opgaver-2024/
https://heleverdeniskole.dk/skoletube-2024/
https://heleverdeniskole.dk/escape-room-med-maxi-og-gift/

nassaarisinnaavasi: https://heleverdeniskole.dk/lav- tegneserier-i-pixton/

Assit filmillu atoriaannaat
Skoletubemiipput assit videollu atuartut namminneq suliaminnut atorsinnaasaat aariaannaat. 
Nittartakkami kanalimut ilinniartitsisutut qanoq ilanngussinnaanersutit ilitsersuuteqarpoq, uani: 
https://heleverdeniskole.dk/foto-og-film-til-fri-brug-2024/

MEEBOOKimi atuartitsinermi ingerlanneqarsinnaasut
LæseRaketten 2024 Meebookimiippoq. Tassaniippullu aamma atuakkat siusinnerusukkut 
saqqummersinneqarsimasut, nunat pillugit sammisassat, pinnguaatit allarpassuillu. Taakku tamaasa 
Meebookimi SharIT -imi nassaarisinnaavasi. Atuartitsinermi ingerlatassat ukiumut pilersaarutinnut 
ikkutiinnariaavatit suliarinerilu aallartippata atuartunut ingerlateqqillugit.

Maximilla Brianimullu Kenyamiunut allakkat
Ukioq manna atuartut postkortinik meeqqanut Kenyamiittunut marlunnut allassinnaapput. 
Atuartut kusanartunik titartaallutik allaffissaliorsinnaapput imminnullu oqaluttuaralutik allallutik, 
aamma immaqa meeqqat Kenyamiut pillugit atuarluni qanoq innersoq ilanngunneqarsinnaavoq. 
Pitsaassaaq atuartut tuluttut swahilitulluunniit allappata, Maximillap Brianillu allagarsiatik 
atuarsinnaaniassammassuk. Allakkat Oxfam Danmarkip tigoreersimassavai 1. juni 2024, taava uagut 
ingerlateqqinnissaat isumagissavagut. Allannissamut atortussat tamarmik uaniipput:  
https://heleverdeniskole.dk/send-post-til-kenya/

Immikkut sammisaqarluni ingerlatassat

Sammisat ingerlannissaannut siunnersuuteqarpoq marlunnik AtuaRaketimut nittartakkamilu atortunut 
atassuteqartut. Sammisat sapaatip-akunnera ilivitsoq ingerlanneqarsinnaapput, imaluunniit illit 
sammisaqarnissamut ilaannai toqqartorsinnaavatit.

NUKARLIIT: Kenyami Maximilla Glorialu pisullutik atuariartut malinnaavigalugit
Uani sammisap ingerlanerani atuartut Kenyamukassapput meeqqallu atuakkami allaaserineqartut 
illoqarfii alakkarlugit. Meeqqat ilikkarnerunissaanut periarfissaqalissapput. Aamma Kenyami 
imissaqarnermut tunngatillugu taavalu pinngortitami allanngornerit aamma silap pissusaata 
allanngoriartornerani qarsutsinerit panernersuaqarnerillu pillugit ilisimasaqalissapput. Atuartut 
sullivinni assigiinngitsuni suliaqarnissaannut siunnersuuteqarpoq assassorluni fagimut 
atasunik imalinnut. Sammisaqarneq naggaserneqarsinnaavoq saqqummiinermik imaluunniit 
saqqummersitsinermik, tassani atuartut ilaquttatik atuaqatigiilluunniit allat sammisap ingerlannerani 
sulerisimanertik takutissinnaavaat.
Sammisat ingerlatassat uani nassaarisinnaavasi:  
https://heleverdeniskole.dk/temaforloeb-om- laeseraketten-og-kenya/

https://heleverdeniskole.dk/lav-tegneserier-i-pixton/
https://heleverdeniskole.dk/lav-tegneserier-i-pixton/
https://heleverdeniskole.dk/foto-og-film-til-fri-brug-2024/
https://heleverdeniskole.dk/send-post-til-kenya/
https://heleverdeniskole.dk/temaforloeb-om-laeseraketten-og-kenya/
https://heleverdeniskole.dk/temaforloeb-om-laeseraketten-og-kenya/

AKULLIIT: ProjektRaketten
Akullernut immikkut sammisassaq ukioq manna ateqarpoq ProjektRaketten sapaatillu akunnera 
ingerlatassiaalluni taaguuteqarluni PBL-projektbaseret læring – suliniuuteqaatigaluni ilikkariartorneq 
– aallaavigalugu ineriartortitaq. Ilinniartitsineruvoq ajornartoorutinik/ajornartorsiutinik piviusunik 
misissuiitigaluni suliaqaqataanissamut kajumissaarisoq tigussaasumik suliaqaatigaluni misissuineq 
aqqutigalugu. Atuartut namminneq sammisassaminnut apeqqusiatik (problemformulering) 
aaqqiissutissatullu siunnersuutitik aqqutigalugit atuaqatigiit Nunarsuarmiut anguniagaannik 
pingasunik toqqakkanut atassuserlugit suliaqassapput. 

ProjektRaketten projektinut pingasunut agguataarlugu ingerlanneqassaaq tamarmik Nunarsuarmiut 
anguniaanik ataatsimik sammisaqarfiusut, tassani meeqqat inuusuttullu Kenyamiut atugarisaat 
aallaavigineqassapput. Taakku Nunarsuarmiut anguniagaat pingasut ukkatarineqartussat tassaapput: 
kaannermut , pitsaasumi ilinniagaqarnissamut aamma imermut eqqiluitsumut sukuluisaarnermillu 
tunngasuupput. 

Matuminnga sammisaqarluni ingerlatsinissaq atuarfinnik atuarfinnik ineriartortitsinermut siunnersortit 
Autens suleqatigalugu ineriartortinneqarpoq. Sammisat ingerlatassat uani nassaarisinnaavasi: 
https://heleverdeniskole.dk/projektraketten/ 
 

Sapaatip-akunnera sunniiniarfiusoq peqataaffigisiuk – 
Siunissamut pitsaanerusumut ataatsimoorluta aqqutissarput

Nunarsuaq tamakkerlugu sapaatip akunnera sunniiniarfik nunat tamalaat akornanni suliniutip Global 
Campaign for Educationip (GCE) ilagaa, tassani Oxfam Danmarkip Danmarkimi ingerlanneqartortaa 
“Hele Verden i Skole” aaqqissuuttarpaa. Nunarsuaq tamakkerlugu sapaatip akunnera sunniiniarfimmi 
meeqqat 8 millionit sinnillit ataatsimoorlutik nunarsuarmi siuttunut oqariartuut ingerlattarpaat: 
Meeqqat tamarmik atuarnissamut pisinnaatitaaffeqarput.

Massakkut Nunarsuarmi meeqqat 6-11-nik ukiullit 67 millionit atuartuunngillat. Soorlu atuakkami 
matumani atuarissi sila silallu pissusaata allanngornerat Kenyami meeqqat ilaasa atuarsinnaanerannut 
apeqqutaasartoq. Taama ingerlasoqaannarpat suli meeqqat amerlanerusut atuanngitsoornerannik 
kinguneqarsinnaavoq. Taamaattoqassanngilaq. Taamaammat meeqqat tamarmik pitsaanerusumik 
siunissaqarnissaannut aqqutissiueqataasariaqarpugut – siunissaq, pitsaasunik atuarfeqarnermik 
pinngortitamilu oqimaaqatigiinnermik ataavartitsisoq.

Inuit tamarmik pitsaasumik siunissaqarnissaannut ’aqqutissaq’ politikerit takutissavarput. Tamanna 
aatsaat ataatsimoornikkut anguneqarsinnaavoq. Atuartut tamaasa kajumissaarpagut namminneq 
’aqqutiliaminnik’ suliaqarnissaannut. 

https://heleverdeniskole.dk/projektraketten/

Imaaliussaasi
Aqqusernup ilamerna arlaat toqqarsiuk anillatsillugulu. Aqqusineq titartaaffigisiuk allaffigaluguluunniit 
atuarfik nunarsuarlu pitsaasut anguneqassappata suut pisariaqarnersut. Aqqusinermi mianersorfissat 
unamminartullu takutissinnaavasi, ikiuutissat, unillatsiarfissat, sanguffissat, inuit pingaarutillit, 
aqqusernullu sinaanit illut pinngortitarlu – suliorsinnaavusiluunniit. Københavnimi Sap. akunnera 
sunniiniarfik peqataaffigigisiuk. Imaluunniit ’aqqusiniliasi’ Oxfam Danmarkimut nassiussigit, 
kingusinnerpaamik ulloq 22. maj 2024 tigoriissavagut. Christiansborgimi siunissamut pitsaanerusumut 
’aqqusiniliasi’ katitissavagut.

Ilisserutissat/Skabeloner aasinnaavasi peqaataanissamullu nalunaarlusi uani: 
https://heleverdeniskole.dk/aktionsugen-2024/

KATERSUINIARNEQ – NERISSIORNERMUT NAJOQQUTASSANIK 
TUNINIAANEQ

AtuaRaketimiittoq Maximilla 9-nik ukioqaproq. Kenyap avannaa tungaani Turkanami najugaqarpoq, 
tamanna ukiut tallimat sinnerlugit panernersuaqarsimavoq. Maximillap ilaqutaasa savaasaatitik 
inuussutigisatik tamaasa annaasimavaat. Ilaat perlerlutik toqupput sinnerilu tunisariaqarsimavaat. 
Ilaqutariippassuarnut pissutsit taamaapput. Inunnut uumasunullu nerisassanik amigaateqarput. Ullut 
ilaanni Maximillakkut atuarfimmi ullup qeqqasiutit kisiisa nerisarisarpaat. Ullullu ilaanni nerisassat 
atuartunut tamanut naammanneq ajorput. Atuarfik aamma atuakkanik allattaavinnillu amigaateqarpoq. 
Katersuiniarussi Maximilla meerarpassuillu allat Turkanamiittut ikiussavasi. 

Katersuiniarneq pisariitsoq
Atuaqatigiilluni ataatsimoorullugu allanik ikiuiniarneq atuaqatigiit nuannaarnerannik nassataqassaaq. 
Ilissilu meeqqat AtuaRaketimiittut ikiorsinnaavasi. Nerisassiornermut najoqqutassat arlallit 
sananikuuagut anillatseriarlugit tuniniariaannaat. Nittartakkatsinnut atuaqatigiiullusi katersuiniarnersi 
ikkussinnaavarsi. Taava katersuiniarnermut atortussanik kit’imik tigusaqassaasi MobilePayitaqarlunilu 
allanik pisariaqartitassinnik peqassaaq. Aamma ilissi atuartullu allat qanoq katersaqartiginersut 
malinnaavigisinnaavasi. Uagullu pisariaqarsinnaasunut ikiuunnissatsinnut piareersimassaagut. 

Hele Verden i Skole/Nunarsuaq Tamakkerlugu Atuarneq peqatigalu 
katersuiniallammanngoritsi 
Atuaqatigiiullusi ikiuillaqqinnerpaangorsinnaavusi. Katersuillammaanerpaat pokalinnattaassaqarput 
marluk: aappaa katersinerpaamut aappaalu alutornarnerpaamik periuseqarluni katersuiniartumut.
Qanoq katersuiniarsinnaanissinnut siunnersuusiornikuuvugut. Nammineq toqqaaginnassaasi, aamma 
siunnersuutit assigiinngitsut atorsinnaavasi imaluunniit nammineq isumassarsiasi. Qanorluunniit 
iliorsinnaavusi, neriuppugullu peqataajumaartusi. Aningaasat tamarmi atorfissaqarput. Siunnersuutit 
nassaarisinnaavasi uani: https://heleverdeniskole.dk/indsamling/

https://heleverdeniskole.dk/aktionsugen-2024/
https://heleverdeniskole.dk/indsamling/

Ukioq manna katersat Turkanamut tunniunneqassapput:

•	 Atuarfinni nerisassaqartitsinermut
•	 Atuakkat, allattaaviit aqerluusallu
•	 Silap pissusaanut allanngoriartornerani iliuuseqarnissamut ilinniartitsisunik ilinniartitseqqinnermut
•	 Silap pissusaanut tunngatillugu naapertuilluarneq pillugu atuartunut klubbiliorneq. Ataatsimiinnerit 

atuartunit iliuusissanik siunnersuuteqarfiusut politikerinillu tusarnaarneqartut
 

Oxfamip piffinni pissutsinik nalunngisallit qanimut suleqatigisarpai. Piffiit annertuumik 
pisariaqartitsisut ikiuulluta tapersersuillutalu suliniuteqarfigisarpagut. Suliniutit kingunerisai 
pitsaasut piffimmut nunalu tamaat isigalugu silap pissusaanut tunngatillugu iliuuseqarnissanut 
aalajangiinernut sunniuteqarniartarpugut aamma atuarfeqarnermut tunngatillugu 
meerarpassuarnut inersimasunullu Kenuyamiittunut iluaqutissanut. 


